
2019 թվականի                -ի  N           - Ն


«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 23-րդ հոդվածի 3-րդ մասին համապատասխան Հայաստանի Հանրապետության կառավարությունը որոշում է.
1. «Հայաստանի Հանրապետության 2019 թվականի պետական բյուջեի մասին» Հայաստանի Հանրապետության օրենքի N 1 հավելվածի N 2 աղյուսակում և Հայաստանի Հանրապետության կառավարության 2018 թվականի դեկտեմբերի 27-ի «Հայաստանի Հանրապետության 2019 թվականի պետական բյուջեի կատարումն ապահովող միջոցառումների մասին» N 1515-Ն որոշման NN 3, 4, 5, 8, 11, 11.1 և 12 հավելվածներում կատարել փոփոխություններ և լրացումներ` համաձայն NN 1, 2, 3, 4, 5 և 6 հավելվածների:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:













Հ Ի Մ Ն Ա Վ Ո Ր ՈՒ Մ

«Հայաստանի Հանրապետության 2019 թվականի պետական բյուջեի մասին» Հայաստանի Հանրապետության օրենքում և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման


«Հայաստանի Հանրապետության 2019 թվականի պետական բյուջեի մասին» Հայաստանի Հանրապետության օրենքի և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության Կառավարության որոշման նախագիծը մշակվել է «Հայաստանի Հանրապետության 2019 թվականի պետական բյուջեի մասին» Հայաստանի Հանրապետության օրենքի 23-րդ հոդվածի 3-րդ մասի և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման 2-րդ կետի 4-րդ ենթակետով հաստատված N14 հավելվածի 3-րդ կետի 2-րդ ենթակետի դրույթի պահանջիներին համապատասխան:
 
Անհրաժեշտությունը
Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ` նախագիծ) մշակման անհրաժեշտությունը պայմանավորված է.
1. Հայաստանի Հանրապետության 2019թ. պետական բյուջեի 10.05.01.«1209. Մինչև երեք տարեկան երեխայի խնամքի արձակուրդում  գտնվող անձանց՝ երեխայի մինչև երկու տարին լրանալը աշխատանքի վերադառնալու դեպքում, երեխայի խնամքն աշխատանքին զուգահեռ կազմակերպելու համար աջակցության տրամադրում» ծրագրում  նախորդ տարվանից ընդգրկված, ինչպես նաև ընթացիկ տարում ծրագրում ընդգրկվել ցանկացող  լեռնային, բարձր լեռնային և սահմանամերձ բնակավայրերի շահառուներին համապատասխան վճարումներ կատարելու անհրաժեշտությամբ:
2.Հայաստանի Հանրապետության 2019թ. պետական բյուջեի 10.05.01.«12001.Աշխատաշուկայում անմրցունակ անձանց փոքր ձեռնարկատիրական գործունեության աջակցության տրամադրում» ծրագրով նախատեսվել է 50 ծրագիր, որի նպատակն է  աջակցել անմրցունակ անձանց փոքր ձեռնարկատիրական գործունեությանն ու ինքազբաղվածությանը, միաժամանակ նպաստելով նոր աշխատատեղերի ստեղծմանը: Ծրագրի իրականացման պահանջարկ է առաջացել հատկապես գյուղական շրջաններում՝ ոչ գյուղատնտեսական աշխատատեղերի ստեղծման համար:  Ուստի ելնելով առկա պահանջարկից անհրաժեշտություն է առաջանում լրացուցիչ իրականացնել ևս 25 ծրագիր, իսկ ծրագիրն իրականացնելու համար անհրաժեշտ է Հայաստանի Հանրապետության 2019թ. պետական բյուջեի 10.05.01. «11004.Աշխատաշուկայում անմրցունակ անձանց փոքր ձեռնարկատիրական գործունեության աջակցության տրամադրում»  ծրագրով իրականացնել խորհրդատվական ծառայություններ:
3.Հայաստանի Հանրապետության 2019թ. պետական բյուջեի 10.05.01.«12011.Վարձատրվող հասարակական աշխատանքների կազմակերպման միջոցով գործազուրկների ժամանակավոր զբաղվածության ապահովում» ծրագրով նախատեսվել է 60 ծրագիր: Ծրագիրն իրականացվում  է մարզերում և նպատակ ունի ժամանակավոր զբաղվածության միջոցով մեղմելու սոցիալական լարվածությունը և միաժամանակ աջակցելու համայքներին՝ իրավիճակներից բխող մարտահրավերներին արագ արձագանքելու համար: Շարունակվում են ԶՏԿ-ներից ստացվել տեղեկատվություն՝ ծրագրում ընդգրկվել ցանկացողների թվաքանակի վերաբերյալ: Համաձայն տարածքային կենտրոններից ստացված տեղեկատվության, պահանջարկ է առաջացել լրացուցիչ իրականացնել ևս 30 ծրագիր:
4.Հայաստանի Հանրապետության 2019թ. պետական բյուջեի 10.05.01. «12013. Աշխատաշուկայում անմրցունակ անձանց անասնապահությամբ զբաղվելու համար աջակցության տրամադրում» ծրագրով նախատեսվել է  50 ծրագիր, որից տարեսկզբից իրականացվել է 35-ը: Ծրագիրն ուղղված է ինքնազբաղվածության խթանմանը, և  գյուղական շրջաններում բավականին պահանջարկված է շահառուների շրջանում: Այդ է պատճառը, որ ծրագրում ընդգրկվել ցանկացողների թվի ավելացմամբ պայմանավորված, անհրաժեշտություն է առաջանում լրացուցիչ իրականացնել ևս 30 ծրագիր:

Ընթացիկ իրավիճակը և խնդիրները
1. «Մինչև երեք տարեկան երեխայի խնամքի արձակուրդում գտնվող` աշխատանք փնտրող անձանց՝ մինչև երեխայի երկու տարին լրանալը աշխատանքի վերադառնալու դեպքում, երեխայի խնամքն աշխատանքին զուգահեռ կազմակերպելու համար աջակցության տրամադրում» ծրագրի համար 2019թ. նախատեսվել է 400 շահառուի ընդգրկում, որից տարեսկզբից իրականացվել է 341 ծրագիր: Հաշվի առնելով, որ մինչև հոկտեմբեր ամիսը ավարտվում է շուրջ 25 ծրագիր, 4-րդ եռամսյակում շարունակվող ծրագրերի թիվը կկազմի 375: Բացի այդ, ընթացիկ տարում շարունակվում է շահառուների հոսքը զբաղվածության տարածքային կենտրոններ, որոնք հաշվառվում են ծրագրում ընգրկվելու ակընկալիքով: Չնայած որ հաշվառվածների թվաքանակը ամենամեծն է Երևան քաղաքում, այնուամենայնիվ մարզերում նույնպես քիչ չեն ծրագրում ընդգրկվել ցանկացողների թվաքանակը: Հաշվի առնելով ծրագրի կարևորությունը հատկապես լեռնային, բարձր լեռնային, սահմանամերձ բնակավայրերում, որտեղ խիստ սահմանափակ է աշխատատեղերի թվքանակը, առաջարկվում է նշված վայրերում իրականացնել լրացուցիչ 72 ծրագիր, ինչը  հնարավորություն կընձեռնի երեխային խնամքի արձակուրդում գտնվող մայրերին  վերադառնալ աշխատանքի՝ դրանով իսկ պահպանելով իրենց հմտությունները և կարողությունները, որոնք ձեռք են բերել աշխատանքի ընթացքում և խուսափել հետագայում  աշխատանքը շարունակելու դեպքում նոր  վերապատրաստումներից և ուսուցումներից: Իրականացվում է նաև նախորդ տարի սկսված և այս տարի շարունակվող ծրագրերի ֆինանսավորումը, որի հետևանքով ինն ամիսների համար հատկացված գումարի ոչ բավարար լինելու պատճառով Հայաստանի Հանրապետության կառավարություն 2019թ. օգոստոսի 22-ի N 1074-Ն որոշմամբ «Սեզոնային զբաղվածության խթանման միջոցով գյուղացիական տնտեսության աջակցության իրականացման ապահովում» ծրագրից  29,673.5 հազ.դրամ, «Հաշմանդամություն ունեցող անձանց ծառայությունների մատուցում զբաղվածության աջակցման կենտրոնում» ծրագրից՝ 6,521.8 հազ.դրամ, և «Սեզոնային զμաղվածության խթանման միջոցով գյուղացիական տնտեսությանն աջակցության» ծրագրից՝ 41,139.2 հազ. դրամ (ընդամենը 77,334.5 հազ.դրամ), տրամադրվել է սույն ծրագրին: Նախորդ տարվանից ընդգրկված անձանց թիվը 4-րդ եռամսյակում՝ հաշվի առնելով դադարեցված և ավարտված ծրագրերը, կկազմի 240: 2019թ. 3-րդ եռամսյակի արդյունքներով առաջանում է շուրջ 20,000.0 հազ.դրամի տնտեսում, որը պայմանավորված է այդ ընթացքում ծրագրերի դադարեցումների, ավարտի և շահառուների ամենամյա արձակուրդում գտնվելու հանգամանքով, ինչը հնարավոր չէր  ամբողջովին կանխատեսել: 4-րդ եռամսյակի համար անհրաժեշտ գումարը կազմում է 113,355.0 հազ.դրամ (687 անձ (240 անձ՝ նախորդ տարվանից ընդգրկված, 375 անձ՝ ընթացիկ տարում շարունակվող ծրագրեր և 72 անձ (2019թ. ծրագրում ընդգրկվելիք անձ))  x 55.0 հազ.դրամ (մեկ անձին մեկ ամսվա համար տրամադրվող գումար) x 3 ամիս):
2. Աշխատաշուկայում անմրցունակ անձանց փոքր ձեռնարկատիրական գործունեության աջակցության տրամադրում ծրագրի իրականացման համար կազմակերպվող ուսուցման մեջ ընդգրկված շահառուներից դրական եզրակացություն է ստացել 43 շահառու և պայմանագիր է կնքվել՝ 36-ի հետ:
3. Վարձատրվող հասարակական աշխատանքների կազմակերպման միջոցով գործազուրկների ժամանակավոր զբաղվածության ապահովում ծրագրով տարեսկզբից իրականացվել է 48 ծրագիր՝ շուրջ 360 շահառուի ընդգրկմամբ: 
4. Աշխատաշուկայում անմրցունակ անձանց անասնապահությամբ (տավարաբուծությամբ, ոչխարաբուծությամբ, խոզաբուծությամբ, թռչնաբուծությամբ) զբաղվելու համար աջակցության տրամադրում ծրագիրն ուղղված է ինքնազբաղվածության խթանմանը, և գյուղական շրջաններում բավականին պահանջարկված է շահառուների շրջանում և տարեսկզբից իրականացվել է 35 ծրագիր: 

Հայաստանի Հանրապետության 2019 թվականի պետական բյուջեի ծրագրերի ֆինանսական միջոցների 4-րդ եռամսյակում ավելացումների ընդհանուր գումարը կազմում է՝ 157,895.0 հազ. դրամ, այդ թվում. 
1. «Մինչև երեք տարեկան երեխայի խնամքի արձակուրդում գտնվող` աշխատանք փնտրող անձանց՝ մինչև երեխայի երկու տարին լրանալը աշխատանքի վերադառնալու դեպքում, երեխայի խնամքն աշխատանքին զուգահեռ կազմակերպելու համար աջակցության տրամադրում» ծրագրի 4-րդ եռամսյակի ֆինանսավորման համար լրացուցիչ կպահանջվի 69,155.0 հազ.դրամ (113,355.0 հազ.դրամ (2019թ. 4-րդ եռամսակի համար անհրաժեշտ գումար) – 24,200.0 հազ.դրամ (2019թ. 4-րդ եռամսյակի համար՝ հայաստանի Հանրապետության պետական բյուջեով նախատեսված գումար) – 20,000.0 հազ.դրամ (2019թ. իննը ամիսների տնտեսված գումար)):
2. Աշխատաշուկայում անմրցունակ անձանց փոքր ձեռնարկատիրական գործունեության աջակցության տրամադրում ծրագրով լրացուցիչ 25 ծրագրի համար՝ Հայաստանի Հանրապետության կառավարության 2014թ.ապրիլի 17-ի N 534-Ն որոշման 16-րդ հավելվածի 23-րդ կետի համաձայն, կպահանջվի 17,875.0 հազ, դրամ (25 ծրագիր x 715.0 հազ.դրամ (յուրաքանչյուր  ծրագրի 2 ամիսների համար պահանջվող գումար)), իսկ Հայաստանի Հանրապետության 2019թ. պետական բյուջեի 10.05.01.«11004.Աշխատաշուկայում անմրցունակ անձանց փոքր ձեռնարկատիրական գործունեության աջակցության տրամադրում ծրագրի ուսուցման կազմակերպման և խորհրդատվական ծառայություններ» ծրագրի համար՝ 5,000.0 հազ. դրամ (25 ծրագիր x 200.0 հազ.դրամ (մեկ ծրագրի համար 2019թ. Հայաստանի Հանրապետության պետական բյուջեով սահմանված արժեք)):
3. Վարձատրվող հասարակական աշխատանքների կազմակերպման միջոցով գործազուրկների ժամանակավոր զբաղվածության ապահովում ծրագրով լրացուցիչ պահանջվող գումարը կազմում է 45,000.0 հազ.դրամ (30 ծրագիր x 1,500.0 հազ.դրամ (մեկ ծրագրի համար սահմանված առավելագույն արժեք)):
4. Աշխատաշուկայում անմրցունակ անձանց անասնապահությամբ զբաղվելու համար աջակցության տրամադրում ծրագրով՝ լրացուցիչ 30 ծրագրի համար, Հայաստանի Հանրապետության կառավարության 2014թ.ապրիլի 17-ի N 534-Ն որոշման 16-րդ հավելվածի 53-րդ կետի համաձայն, պահանջվող գումարը կազմում է 20,865.0 հազ.դրամ (30 ծրագիր x 695.5 (յուրաքանչյուր  ծրագրի 3 ամիսների համար պահանջվող գումար)):

Հայաստանի Հանրապետության 2019 թվականի պետական բյուջեի ծրագրերի ֆինանսական միջոցների պակասեցում`
Լրացուցիչ՝ 4-րդ եռամսյակի համար պահանջվող 157,895.0 հազ. դրամը նախատեսվում է ապահովել զբաղվածության հետևյալ ծրագրերի համար Հայաստանի Հանրապետության պետական բյուջեով 2019թ. նախատեսված գումարների հաշվին, համաձայն կից ներկայացվող 1-6 հավելվածների.
1. Հայաստանի Հանրապետության 2019թ. պետական բյուջեի 10.05.01. «12006. Սեզոնային զբաղվածության խթանման միջոցով գյուղացիական տնտեսությանն աջակցության տրամադրում» ծրագրի ֆինասական միջոցների պակասեցմամբ՝ 151,020.4 հազ.դրամ: 
2019թ. Հայաստանի Հանրապետության պետական բյուջեով Սեզոնային զբաղվածության խթանման միջոցով գյուղացիական տնտեսությանն աջակցության տրամադրման 2400 ծրագրի համար նախատեսվել է  605,308.8 հազար դրամ, որից 41,139.2 հազ. դրամը՝ Հայաստանի Հանրապետության կառավարության 2019թ. օգոստոսի 22-ի N 1074-Ն որոշմամբ, արդեն իսկ տրամադրվել է, «Մինչև երեք տարեկան երեխայի խնամքի արձակուրդում գտնվող` աշխատանք փնտրող անձանց՝ մինչև երեխայի երկու տարին լրանալը աշխատանքի վերադառնալու դեպքում, երեխայի խնամքն աշխատանքին զուգահեռ կազմակերպելու համար աջակցության տրամադրում» ծրագրին: 01.09.2019թ դրությամբ ֆինանսավորվել է 350 ծրագիր՝ 17,517.8 հազ. դրամ գումարով: Զբաղվածության տարածքային կենտրոններից ստացված տեղեկատվության համաձայն, քանի որ գյուղատնտեսական աշխատանքները մոտենում են ավարտին, մինչև տարեվերջ նախատեսվում է իրականացնել ևս 1238 ծրագիր, որի համար նախնական հաշվարկներով կպահանջվի 203,715.7 հազ. դրամ: 
[bookmark: _GoBack]Այսպիսով, 2019 թվականին կիրականացվի ընդհանուր հաշվով 1588 ծրագիր՝ նախատեսված 2400-ի փոխարեն և պահանջվող գումարի չափը կկազմի ընդամենը 221,233.5 հազ. դրամ (17,517.8 + 203,715.7): Արդյունքում չծախսված գումարը կկազմի 342,936.1 հազ. դրամ (605,308.8 - 41,139.2 – 221,233.5 հազ. դրամ): 
 2. Հայաստանի Հանրապետության կառավարություն 2019թ. օգոստոսի 22-ի N 1074-Ն որոշմամբ, Հայաստանի Հանրապետության 2019թ. պետական բյուջեի 10.05.01.«11005.Հաշմանդամություն ունեցող անձանց ծառայությունների մատուցում զբաղվածության աջակցման կենտրոնում» ծրագրին 2019թ. հատկացված 9,777.9 հազ. դրամից իննը ամսվա՝ 6,521.8 հազ.դրամը արդեն իսկ պակասեցվել է, ուստի մնացած 3,256.1 հազ. դրամը  առաջարկվում է ուղղել հիշյալ ծրագրերին:
3. Քանի որ Հայաստանի Հանրապետության 2019թ. պետական բյուջեի 10.09.02. «11003. Սեզոնային զբաղվածության խթանման միջոցով գյուղացիական տնտեսության աջակցության իրականացման ապահովում» ծրագիրը Հայաստանի Հանրապետության կառավարության 2019թ. հունիսի 20-ի N 803-Ն որոշմամբ չի իրականացվում, ուստի առաջարկվում է  մնացորդային գումարը՝ 3,618,5 հազ.դրամը  ևս ուղղել  հիշյալ ծրագրերին:

Տվյալ բնագավառում իրականացվող քաղաքականությունը
Զբաղվածության պետական քաղաքականության նպատակը կայուն զբաղվածության ապահովմանը միտված պայմանների ստեղծումն է, որն իրականացվում է տնտեսության պետական կարգավորման և բնակչության սոցիալական պաշտպանության միջոցով, անհրաժեշտ քանակով և որակով աշխատուժի պահանջարկի բավարարման և առկա աշխատուժի առաջարկի արդյունավետ իրացման ապահովումն է, որը պետք է դիտվի տնտեսական կայուն զարգացման հիմնական պայմաններից մեկը: 

Կարգավորման նպատակը և բնույթը
Նպատակ է հետապնդվում հանրապետությունում նվազեցնել գործազրկության մակարդակը, ապահովել կայուն զբաղվածությունը:

Նախագծի մշակման գործընթացում ներգրավված ինստիտուտները և անձինք
Սույն որոշման նախագծի մշակման գործընթացում ներգրավվել են Նախարարության աշխատակազմի ֆինանսատնտեսագիտական և հաշվապահական հաշվառման վարչության և համապատասխան մասնագետները:

Ակնկալվող արդյունքը
Զբաղվածության պետական ծրագրերի իրականացման ապահովում:




ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ N 1 ՀԱՎԵԼՎԱԾՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԸՆԴՈՒՆՎԵԼԻՔ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Հայաստանի Հանրապետության 2019 թվականի պետական բյուջեի մասին» Հայաստանի Հանրապետության օրենքի N 1 հավելվածում և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ N 1 ՀԱՎԵԼՎԱԾՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության 2019 թվականի պետական բյուջեի մասին» Հայաստանի Հանրապետության օրենքի N 1 հավելվածում և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ պետական կամ տեղական ինքնակառավարման բյուջեում եկամուտների և ծախսերի ավելացում կամ նվազեցում չի նախատեսվում:
